
kakudan na vaqu

aicu a vaqu tja sinan pazangal aravac a Paiwanzuku, tasicuayan aza
neka nu kikai a sikasengseng, azua maljenguag a maljekuya a kinaicaviljan,
avan na kalevelevan a malaing, kemasi tua temalem a patje kivagqu, masan
lialiav aravac a pinukakudanan a palisi nua tja vuvu, mavan a kipasugeljing
tua Cemas sa nasekanavalj a kinaicaviljan a tjalja sinan pazangal sakamaya.

nu pacun itjen tucu a zidai, liav anga sauzayan katua kikai a sika
sengseng tua quma, sa mageljing anga itjen aravac tua tja saliman i vavua,
ljakua azua akasicuayanan a sikudan, maqulip anga, azua tjaucikecikel nia
vuvu nekanga, tja drinaudrav anga, maqulip anga.

pai tucu a gadav, ari vaiki a kicaquani tua patjara kakudan nua kivaqu,
ulja tjen a kemeljang tua sinan pacugan katua tatuluan nia vuvu, tuki anema
zua tja kinemenemen a sikudan. kumalji tua kemikai anga itjen tucu a
murisengsengan, aicu a kakudan nua kivaqu nakuya masi siqunu, tja
caucauin a cemepis sakamaya.

saka pasusangas tua sema kavuavuan itjen, givu a ramaljemaljeng a
mayatucu, pai tjaulau a su sigunu, nakuya pi kinacavacavan, avan a
semiqunu sun a ki vaqu, aya itjen a temulu, aza sipakanakuya, aza avan nu

celalagen itjen nu gemudjalj aya patalevan

aicu a masanitalj, nu tjemingtjing itjen tua tja kinivaqu, izua tja
pinukaiyan a pinaiwanan, azua tja kinivagqu nu takavigan anga, taveljiyut
aya itjen a qivu, nu tjelu a taveljiyut sa magati anga tja vengetjen, mana
talekelekan aya itjen, aza sikaitazua ayatua neka nu tjingtjing tasicuayan,
ulja madjulu a semupu tua kinivaqu, sa keljang tu makudakuda a kinivaqu
tua kinaicaviljan niamadju, mana sikaizua nua namaitucu a sisupuan.

azua tja kinivaqu, tja drasin a papetad, sa tja sagetji a pasa ubav. aicu a
vagu inika amin a namasan pazangal a lami, ljemita tu cavilj azua tja
masalut, mana maleva tua tja kinivaqu a palisiyan. sa tasicuayan azua
manguagan a puanema cekeljanga, panema ta mavan azua supu na kinavaqu
a pakasizua tua timazua cekaljan a napuanema aya. nanguag angat sikudan
nua tja vuvu, nakuya dremaudrav tua tulu niamadju ayaken a givu tjanuitjen

a mapuljat.

pacugan nua langalj

tiamen a paiwuan a caucau, seman pazangal aravac amen tua langalj.
aicu a langalj, kasiva inalang a sinanljaljagayan,maqati a tja siuseljang a
madrusa apatatekel. aicu a langalj izua vincikana pinaruquluqulu nu ika
kinumasan, izua vincikantuapinarusacemel, izua langalj a vincikantua
pinaruvulung uta. asikanamayatucu a vincikan a tja langalj, ulja
namapagenetj a tjaucikel katua caquan nua tja sevalitan aya apacugan.

pinaparetimaljimalji a langalj nua paiwuan: izua karutailj a langalj
katua kaljudrusa a langalj. aicu a karutailj sipagaljagaljay siteketekel ta
sinugasav nua mamazangiljan. aicu a kaljudrusa a langalj siteketekel nu
gemacuvungta pacuganta rivurivuan tu uri na marepazazekazekatj anga
tiamadju,sa tekel tuakinarasudjan tuamaljaljenguanguaganga tu mamav anga
a varung niamadju.

aicu a pinudrusan tua ljui a langalj, izua masan liyaliyav a pacugan.
aicu a sangasangasan avan nu tjezua ta namasan pazangal a gadaw namaya
tua masalut, langalj a sitekel nua na palisi a marekapulingaw. a ita
kinateveteveljan nua tagaljagaljan, langalj uta tjasikitekelan tua na
mapagaljai a caucau i ginaljan, tua mareka tjagali, katua mareka tja

galjagalja. aicu a sikamasan musalj, avan nu mavavecus a madrusa, inika

palaing tu ugaljai tu vavayan, langalj a sitekel niamadju a kipakeljang tua
kina mareqalian, kina maredravan niamadju a madrusa.

aicu a sikamasan tjelulj, avan a ita papucekecekelj nua mamazangiljan.
nu ita papucekecekelj, aicu a sinikaiumag nua tagaljagaljan a vavayan katua
ugaljai kitekelan tua vava pakatua langalj a mavavecus tua parekatjengelai
niamadju, tu uri napalalaut a marekiljivak tiamadju. inika amin tiamadju a
madrusa, aicu a matjaljaljak niamadju, katua mareka mamazangiljan a
namagepugepu, namaya pakatua langalj a temekel tua vawa, a kipakeljang
tu namasan tacekeljan anga, uri palalaut anga namare kiljivaljivak tiamadju.

manasika aicu a langalj maru sinipakeljang tua namaita varung nua
madrusa caucau; pinakacuan tua namarekiljivaljivak, namarepazekazekatj,
namaljaljenguanguaq a kina cemekeljanan katua kinataginaljanan.

madraudrav anga a pacugan na langalj tucu anga, amin nu itua
maljeveq, itua masalut, itua pucekelj a maqgati a tja kipagenetjan a kakudan

nua ljemagay!

kasicuwayan nu patjaljun a kaljasalutan i cengeceng tu kaljaqudjaljan a
nanagac katua hacigac, ljakuwa ika mavala a magacuvucuvung tu
marekivalavala tu mazazeliyuliyuljan a kicapilj ta masalut na
tjumaljiyagaljan. aicu a tja kadjunangan a kacalisiyn izuwa tja pana tja
veljeluwan avan sikakicaguwan itjen ta tjemelju. avan a tjasipacacikelan tua
tja quma tua tja sivaikan a tjeqgalja a paljilji ta tjasalasaladj ta tjasudju ta
tjakaka.

nu tjemelju itjen izuwa a masanpidalj a tjasikeljakeljang tu ika
gemagalj nu tjemelju itjen. a sangasangasan akuya anga ta tjemelju nu gaca
sa rimurimuk a zaljum, izuwa nu namasikaiv izuwa nu magarubarubarubay
a gaciljay, nakuya uta semanljemet tu ika gaca a zaljum, aicu a zaljum i
pana pupicul aravac kumalji a kedri nu tjemakulakula kiputukuzan itjen tu
magati a tja kitarangan satje karucaqu a masipicul, gemaljudj aravac nu
tjemakulakula a zaljum aya ramaljemaljeng, sutaladan a gaciljay sa vaikan
na zaljum a tjakula nu ika tjen a nakinemenem sipagaljugalju itjen a mipug
satje galjudjan. a tja sipasitukuzan uta mavan a sikikakeljakelja ta kinagacan

na zaljum.

tjemelju

a sikamasanmusalj nu gaca zaljum sa gemaljuqgaljudj, cemavulid itjen
ta gaciljay tu papesadjelung ta tja tjingtjing tu makapagecev nu pasasigaljudj
itjen.

a sikamasantjelulj nu makasiyusiyuc a zaljum madgati tjen a tjemelju a
vavayavayan, nu makavaruvarung a makagavagavan anga kiljaljava itjen ta
magati a patjelju a ugaljagaljay. nu sinevalj itjen a tjemelju tja pagagecapen
ta tjakula a nasemevalj neka nu sidjadjas tja nuitjen a lima, nakigemegem
itjen a parudrail a sinevalj. nu tjemelju itjen tja kuletjen a kinmelavan na
pana sa kemasizaya a parukipagaljugaljudj. nu lemimu anga ta caucau,
kipagaljudj itjen satje paruvatu a kemavekavekav sa paljenguwag a
tjeljaving.

nu cinepengan sa pinljugan anga a pana nakuya kipagagadilj a tjemelju,
lemagav itjen a remagaduwan, nu ika tjen a cemikelj. tjuru a tjakaka a
tjasekezan, nu i vavuwa izuwa tja sinantjaljaumaqg kumilji a ika nitjen a
tapav, tjakakudan a magageljigeljing nakuya kisabelja. a nanguwagan a

nakuyaan ika tja kavililj aya tjaucikel naramaljemaljeng.

